Cyngor Cymuned Llanrug

Cofnodion o’r cyfarfod a gynhaliwyd am 7 o’r gloch Nos Fawrth, 21ain o Orffennaf, 2009 yn Ysgol Gynradd Cwm y Glo.

1. Croesawodd GH bawb i’r cyfarfod.
2.
Yn bresennol: Yn bresennol: Cyngh. Goronwy Hughes (GH), Cyngh. Meryl Green (MG), Cyngh. Meirwen Lloyd (ML), Cyngh. Avril Jones (AJ), Cyngh. Clifford Williams (CW), Cyngh. Derfel Jones (DJ), Cyngh. Hefin Jones (HJ), Cyngh. Brian Jones (BJ) ac Emma Williams (clerc).

Ymddiheuriadau:. Cyngh. Eryl Roberts (ER), Cyngh. Alan Pritchard (AP) a’r Cyngh. Delyth Tomos (DT).
3. Datgan Buddiant Personol: I’w datgelu fel y maent yn codi.

4. Cadarnhau Cofnodion: Cadarnhawyd y cofnodion. Cynnigwyd gan DJ ac eilwyd gan AJ. 
5. Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd ML ei fod wedi dweud fod y fan wedi symud ac nid fod y wraig wedi symud o Gorlan y Rhos.
· Cododd HJ diffyg presenoldeb yr Heddlu. Dywedodd ML ei bod wedi mynychu cyfarfod Un Llais ble dywedwyd wrthi bod hawl i bob Cyngor Cymuned fynd i Lanelwy i weld sut mae’r Heddlu yn delio gyda galwadau. Dywedodd eu bod yn anog pob Cyngor Cymuned i wneud hyn. Dywedodd HJ y byddai yn syniad cysylltu eto gyda’r Heddlu yn dilyn ein cyfarfod diwethaf er mwyn dangos nad ydym am anghofio am y mater. Cytunwyd gofyn i’r Heddlu am fynychu cyfarfod Awst am 7:30 yh ar ôl Mr Gareth Roberts.
· Gofynnodd MG os y byddai’n bosibl i ni gysylltu gyda Cyngor Gwynedd i ofyn am y drefn o sut i warchod coed, h.y, sut y gallwn fynd o’i chwmpas i warchod coed yn ein hardal. Dywedodd DJ y byddai gwybodaeth am hyn mwy na thebyg i’w gael ar y wê, ac os y byddai yn darganfod rhywbeth, y byddai yn cysylltu gyda’r clerc.
· Mi wnaeth BJ ddatgan diddordeb yng nghronfa RH Owen a dweud ei fod wedi siarad gyda’r ysgrifennydd a oedd yn gyndyn o ddatgelu enwau unigolion a oedd wedi derbyn arian o’r gronfa. Dywedodd y clerc bod y llythyr a anfonwyd yn dweud nad oedd yn rhaid datgelu enwau, ond efallai nad oedd hyn wedi dod drosodd yn ddigon clîr yn ei llythyr. Dywedodd y buasai felly yn cysylltu dros y ffôn gyda’r gŵr i ofyn am y wybodaeth hwn.

· Gofynnodd CW os oedd ymateb wedi dod i’n llythyr yn cwyno am arwydd petrol garej Cwm y Glo. Dywedodd y clerc nad oedd dim wedi ei dderbyn eto. Awgrymodd GH y byddai cadw cofrestr o faterion sydd heb eu clirio yn syniad ar gyfer y dyfodol.

Ymddiheurodd BJ ei fod yn gorfod gadael y cyfarfod yn fuan, felly penderfynwyd trafod y canlynol cyn iddo adael:
· Cae Chwarae Cwm y Glo: Cynnigiodd BJ ein bod yn ysgrifennu at y pensaer yn gofyn os oedd am roi ei ganiatâd i ni ddefnyddio ei gynlluniau er mwyn parhau gyda’r cynllun yn lle gorfod cychwyn o’r dechrau. Penderfynwyd gwneud hyn ac ychwanegodd DJ y byddai ychwanegu cyfeiriad ebost hefyd yn syniad er mwyn annog y pensaer i ymateb.
· Lôn Las Peris: Roedd BJ wedi derbyn llythyr yn gofyn i’r Cyngor hwn gefnogi cais a yrrwyd i Gyngor Gwynedd i hwyluso defnyddio’r llwybr. Penderfynwyd cefnogi’r cais –Cynnigwyd gan BJ ac Eilwyd gan AJ.

· Llwybrau Cyhoeddus: Dywedodd BJ fod gordyfiant ar lwybr 8 a 47 – y llwybr yn mynd i lawr at Garreg Arthur a Tan y Coed: Roedd y gordyfiant yn dechrau ar lwybr 8 a 47 sydd wedyn yn newid i 43. Dywedodd hefyd bod gordyfiant ar lwybr 42/52 yn Ceunant. Cytunwyd i ofyn wrth Dafydd Owen am dorri’r llwybrau – cynnig BJ, eilio DJ.
· Ffordd Osgoi: Gofynnodd MG wrth BJ os oedd yn ymwybodol o unrhyw ddatblygiadau am y ffordd osgoi. Dywedodd ef nad oedd yn ymwybodol o unrhyw newid.

· Llwybrau Diogel i’r ysgol: Dywedodd y clerc fod swyddogion Cyngor Gwynedd wedi addo llythyr iddi yn ymateb i’n llythyr ni yn gofyn pam fod y cynllun hwn wedi newid ac i ble y byddai’r arian hwn a glustnodwyd i Cwm y Glo yn cael ei wario o ganlyniad i hyn, ond hyd yma, nid oedd wedi derbyn ateb. Roedd y swyddogion yn dweud fod ymateb wedi ei dderbyn gan BJ ond cadarnhaodd BJ nad oedd ef wedi derbyn eglurhad ganddynt, ac felly penderfynwyd ysgrifennu eto at y Cyngor.

Gadawodd BJ y cyfarfod.
6. Caeau Chwarae Llanrug: 
· Nant y Glyn: Dywedodd GH fod 12 o ymddiriedolwyr newydd wedi ymuno gyda’r elusen sydd yn gwarchod y cae chwarae – aelodau o Llewod Llanrug. Dywedodd y bydd yr aelodau newydd yn cyfarfod ym mis Medi gyda’r Heddlu i drafod y ffordd ymlaen gyda’r broblem yfed yn y cae.
· Peintio y caeau: Dywedodd GH ei fod wedi trafod y paent gyda GL Jones a’u bod yn dweud fod cynnig i’r Cyngor naill a’i i dalu £750 y cae i GL Jones beintio’r cyfarpar neu ein bod yn prynu’r paent ganddynt ac yn cael gwirfoddolwyr (o’r Llewod gobeithio) i wneud y gwaith peintio. Penderfynwyd i brynu’r paent ac i feddwl am le i’w gadw yn y man. Cynnig CW, Eilio ML.

· Glanmoelyn: Eglurodd GH fod gwerthiant y tir i Mr Walsh ychydig yn wahanol i’r hyn a oedd wedi ei feddwl. Ceisiodd gwmni BT godi polyn ar dir a oeddynt yn credu i fod yn eiddo i’r Cyngor ond gwrthododd Mr Walsh iddynt wneud hyn gan honni fod y tir yn eiddo iddo ef. Dangosodd ddogfennau a oedd wedi cael eu harwyddo yn swyddogol gan y Cyngor Cymuned yn cadarnhau mai ei dir ef oedd y darn o dir mewn cwestiwn.  
Holodd HJ am y math o ffens a fyddai yn cael ei hadeiladu gan Celtic Windows ac am y posibilrwydd o’r Cyngor Cymuned a’r perchennog yn talu ar y cŷd am ffens dda yno. Dywedodd GH y byddai yn mynd i drafod hyn gyda’r perchenog ac yn adrodd yn ôl yn y cyfarfod nesaf. 
7. Adborth am welliannau i barc chwarae Cwm y Glo: Trafodwyd eisioes – gweler pwynt 5 uchod. 
8. Llwybrau Cyhoeddus: Dywedodd GH ei fod wedi derbyn prîs o £3,000 gan Dafydd Lloyd Owen i wneud y gwaith a drafodwyd yn y cyfarfod diwethaf ar Llwybr Ogwen. Eglurodd y byddai yn rhaid cau’r llwybr tra y byddai’r gwaith yn cael ei wneud a’i fod wedi cael cadarnhad gan Cyngor Gwynedd fod hyn yn dderbyniol ond iddynt gael eu hysbysu o hyn. Penderfynwyd yn unfrydol i fynd ymlaen gyda’r gwaith – Cynnig AJ, Eilio HJ. Dywedodd GH y byddai yn siarad gyda Dafydd Owen am hyn ac yn sôn am gwynion BJ a drafodwyd ym mhwynt 5 uchod. Cynnigiodd CW bod llythyr yn cael ei yrru i bob tŷ yn Afon Rhos a Glanffynnon yn gofyn wrthynt am beidio a taflu ysbwriel ar y llwybr.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAU:
· C09A/0249/23/LL: Cais i ddiwigio caniatad blaenorol er mwyn lleihau lefel crib y tô ac i osod 3 ffenestr velux – llain o dir cyfagos i Glasfryn, Ffordd yr Orsaf, Llanrug.

· C09A/0246/23/LL: Cais am estyniad ochr llawr cyntaf – Norfolk Villa, Ffordd Llanberis, Llanrug.

· C09A/0266/23/LL: Cais llawn ar gyfer codi sied amaethyddol ar gyfer cadw anifeiliaid – Plas Tirion Farm, Llanrug.
· C09A/0295/23/LL: Estyniad cefn deulawr 2 Ffordd yr Orsaf, Llanrug.
· C08A/0046/23/AM: Cais amlinellol i godi un tŷ dormer fforddiadwy – tir ger Fron Hyfryd, Ffordd yr Orsaf, Llanrug.
GWRTHOD:

· Dim.

Ceisiadau o’r newydd:

· C09A/0266/23/LL: Codi porth ac addasu’r to i greu gwagle defnyddiol ar y llawr cyntaf – Tyddyn Alys, Cwm y Glo. Dim gwrthwynebiad – Cynnig AJ, Eilio MG.
· C09A/0246/23/LL: Cais am estyniad ochr llawr cyntaf – Norfolk Villa, Ffordd Llanberis, Llanrug: Wedi ei gymeradwyo eisioes.

· C09A: Bryn Teg. Penderfynwyd gwrthwynebu ar sail gor-ddatblygu yr ardal ac am nad oedd y ffordd yn arwain at y parc yn addas i fwy o draffig. Credai’r Cynghorwyr fod 316 o garafanau yn ddigonol. Cynnig DJ, Eilio HJ.
10. Cyllideb:
(a)Taliadau:
Gareth Wyn Jones

100853            £162.00


DW Lewis


100854     
£460.00


Ad-daliad clerc – clöau ac inc
100855
  £52.93






            £674.93
(b)Derbyniadau: 
Llog banc

    
    £0.55




Arian Cist Gwynedd
         £1,870.00




Angladdau              

£500.00





                    
         £2,370.55

 (c) Ceisiadau am gymorth: 

· Sioe Gerdd Ysgol Syr Hugh Owen – Datgelodd MG ddiddordeb. Cytunwyd i beidio a chyfrannu rhag i hyn roddi cynsail i gymeradwyo ceisiadau eraill gan ysgolion tu allan i’r gymuned. Cynnig CW, Eilio DJ.
· Llewod Llanrug - £60 am chwynladdwr i gae chwarae Nant y Glyn: Penderfynwyd talu am y chwynladdwr. Roedd y Llewod am ddarparu llafur i wneud hyn. Cynnig AJ, Eilio ML.
· Shelter Cymru – i’w drafod mis Mawrth.
(ch) Adroddiad Ariannol: Cyflwynodd y clerc yr adroddiad gyfredol ar gyfer 2009-10. Derbyniwyd yr adroddiad ariannol. 
11. Y Fynwent:

i. Diogelwch – Dim.
ii. Cyffredinol: Gofynnodd HJ pe byddai rhywun yn cadw biniau’r fynwent dydd Iau am ei fod ar ei wyliau. Dywedodd GH y byddai’n syniad i gysegru tir y fynwent. Cynnigiodd ML ein bod yn mynd trwy Mr Townsend i wneud hyn. Dywedodd GH y byddai ef a’r clerc yn trefnu i wneud hyn.
iii. Incwm Angladdau – £500.
12. Heddlu: Dim i’w ychwanegu i bwynt 5 uchod. 
13. Materion gan y Cynghorwyr: 
· Cae chwarae Glan Moelyn: Dywedodd HJ fod angen clirio pendraw’r cae chwarae. Roedd y gwair yn uchel yn y rhan hwn. Dywedodd GH y byddai yn cysylltu gyda O’Grady, Cibyn i lenwi’r rhan hwn o’r cae.
· Arwyddion Cyflymder: Dywedwyd nad oedd hi yn bosibl gweld sawl arwydd cyflymder yn y gymuned. Roedd hyn yn wir am Crawia, ac roedd paent rhybuddio ar y ffordd wedi gwisgo. Penderfynwyd cwyno gyda’r Adran Priffyrdd a gofyn os y byddai modd cael arwydd llifogydd parhaol yno neu i sortio’r broblem llifogydd yno.
· Cennin Pedr: Roedd yn rhaid cael caniatâd gan Cyngor Gwynedd i blanu’r Cennin Pedr. Gofynnodd GH i pawb ddod a syniadau i’r cyfarfod nesaf o le i blanu’r blodau er mwyn gallu llunio map i’r Cyngor. Cytunwyd ar y canlynol hyd yma: O flaen Hafan Elan, Y ffordd i fewn i’r pentrefi o gyfeiriad Caernarfon a Llanberis a dros y ffordd i dafarn Glyntwrog.
· Palmant rhwng Nant y Glyn a Londis: Penderfynwyd cwyno wrth yr Adran Briffyrdd am ansawdd gwael y palmant.

· Cynnig ac Eilio: Dywedodd GH, yn dilyn ei ymchwiliad i’r mater, nad oedd yn rhaid cael unigolion i gynnig ac eilio penderfyniadau’r Cyngor cyn belled a bod Rheolau Sefydlog y Cyngor yn caniatâu hyn. Penderfynwyd newid y Rheolau Sefydlog pan fyddent yn cael eu hadolygu – Cynnig MG, Eilio DJ.

· 45 Glanffynnon: Roedd cŵyn wedi ei dderbyn gan unigolyn drws nesaf i rif 45 am ffens chwe troedfedd sydd wedi ei chodi gan rif 45. Mae’r ffens yn rhwystro’r unigolyn rhag gweld i’r ffordd pan yn gyrru. Penderfynwyd pasio’r gŵyn ymlaen i’r Adran Gynllunio.

· 25 a 26 Nant y Glyn: Roedd cŵyn wedi ei dderbyn gan unigolion am goed y ddau dŷ yn tyfu drosodd ar y palmant. Penderfynwyd pasio’r gŵyn ymlaen i’r Adran Gynllunio.  
14. Gohebiaeth: 
Adran Rheoleiddio:

· Cais i dorri gordyfiant ar lwybr 43. Penderfynwyd pasio’r gŵyn ymlaen i Dafydd Owen.
· Ymateb i’n llythyr diweddar yn cefnogi llythyr Cyngor Cymuned Llandwrog yn cwyno am reolaeth traffig ar Y Maes, Caernarfon.

· Diweddariad ar y cynllun Llwybrau diogel i’r ysgol – Ysgol Gynradd Cwm y Glo.

Adran Cyfreithiol:

· Rhybudd o Orchymyn Cyngor Gwynedd ar Rallt Deg, Cwm y Glo.
(a) Eraill:

(i)
Catalog blodau .

(ii) 
Cynllun Cymorth newid i deledu digidol. 

(iii)
Adroddiad Blynyddol 2008-09 yr Ombwdsman.

(iv) Anfoneb JD Roberts – Archwilio Mewnol 2007-08. Cytunwyd i’w thalu.

(v) Anfoneb Idrid Morris - £50.03 – cytunwyd i’w thalu.
(vi) Un Llais Cymru – Rhaglen hyffoddiant.

(vii) Anfoneb torri gwair y fynwent Mehefin 09, £400 – Cytunwyd i’w thalu. 

(viii) Gwahoddiad i fynychu cyfarfod cyhoeddus Cymdeithas yr Iaith – Maes yr Eisteddfod, 2yh, 5ed o Awst.

(ix) Anfoneb DL Owen – Torri llwybrau yn ystod 2009 - £1,000 – cytunwyd i’w thalu.

(x) Llythyr gan Defra – gwahodd y Cyngor i gymryd rhan mewn astudiaeth wedi ei chomiwsiynu gan y Cynulliad. Cytunodd y clerc i argraffu’r holiadur a dod a chopi i’r cyfarfod nesaf.
15.
Materion Eraill:
· Adolygu Rheolau Sefydlog y Cyngor Cymuned: Dywedodd GH a’r clerc y byddent yn edrych ar hyn ac yn adrodd yn ôl i’r Cyngor yn y man.
· Dywedodd AJ a ML efallai na fyddent yn y cyfarfod nesaf. Derbyniwyd eu hymddiheuriadau o flaen llaw. 
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 18fed o Awst yn Y Sefydliad Coffa, Llanrug.

